
UMSÖGN 
 

Viðtakandi: Skipulags- og samgönguráð 

Sendandi: Skrifstofa samgöngustjóra og borgarhönnunar 
 

Fyrirspurn áheyrnarfulltrúa Flokks fólksins um brú yfir Bústaðaveg/Kringlumýrarbraut 
(US210225). 

Á fundi skipulags- og samgönguráðs þann 25. ágúst sl. var lögð fram svohljóðandi fyrirspurn 
áheyrnarfulltrúa Flokks fólksins: 

Verið er að gera breytingar á aksturs-, hjóla og gönguleiðum við 
Kringlumýrarbraut/ Bústaðaveg m.a. er verið að lengja rampa, gera göngustíga, 
hjólastíga við hlið akreinar. Verkið skal að fullu lokið 1. október 2021. Áætlaður 
verktakakostnaður er 91.000.000  

Vakin hefur verið athygli fulltrúa Flokks fólksins að þarna stefni í þrengsli, að 
jafnvel að óeðlilega þröngt verði milli bíla og hjóla.  

Fulltrúi Flokks fólksins spyr þess vegna hvort lögum og reglugerðum sem og 
stöðlum sé fylgt þegar svona framkvæmd er skipulögð. Hver er breidd hjóla- og 
göngustíga og akreinar og eru öllum reglum fylgt í þessu ákveðna tilfelli? 

Fyrirspurninni var vísað til umsagnar umhverfis- og skipulagssviðs, skrifstofu samgöngustjóra 
og borgarhönnunar, þann 29. september sl. 

Svar við fyrirspurn: 

Brúin á Bústaðavegi yfir Kringlumýrarbraut, Bústaðavegur vestan Kringlumýrarbrautar og 
Kringlumýrarbraut eru þjóðvegir í veghaldi Vegagerðarinnar, sem einnig hefur umsjón með 
framkvæmdunum. Framkvæmdirnar eru þó unnar í samvinnu við umhverfis- og skipulagssvið 
Reykjavíkurborgar. 

Skrifstofan hefur ekki upplýsingar um annað en að framkvæmdin sé í samræmi við lög, reglur 
og reglugerðir sem um hana gilda. Breytingarnar hafa farið í gegnum umferðaröryggisrýni og 
ekki voru gerðar athugasemdir við fyrirkomulagið á brúnni. Framkvæmdunum er fyrst og 
fremst ætlað að bæta aðstæður fyrir gangandi og hjólandi vegfarendur á brúnni. Breidd göngu- 
og hjólastígs á brúnni eftir breytingar er alls 3,5 metri og breidd hverrar akreinar er 3 metrar, 
alls um 15 metrar. Milli stígsins og næstu akreinar er 70 cm breiður aðskilnaður með vegriði. 
Fyrir breytingar var breidd gönguleiðarinnar um tveir metrar. 

Til nánari upplýsinga eru meðfylgjandi grunnmynd af nýju fyrirkomulagi svæðisins og yfirlit 
kennisniða. 

 

 

 

 
Guðbjörg Lilja Erlendsdóttir 

starfandi samgöngustjóri 
 

Hjálagt: 
1. Stígur við Bústaðaveg, grunnmynd og langsnið. 
2. Bústaðavegur v/ Kringlumýrarbraut, kennisnið og deili. 

